ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

477. fundur byggðarráðs Húnaþings vestra haldinn mánudaginn 5. febrúar 2007 kl. 10:00 á skrifstofu sveitarstjóra, Félagsheimilinu Hvammstanga.

 Dagskrá:

1. Viðræður við forstöðumann tæknideildar.

2. Ársskýrsla Íþróttamiðstöðvar Húnaþings vestra 2006.

3. Aðalfundarboð Fasteignafélagsins Borgar ehf.

4. Erindi Forsvars ehf. v/ forkaupsréttar á hlutabréfum í félaginu.

5. Frumvörp um breytingar á lögum um stjórn fiskveiða.

6. Umsóknir um starf umhverfis- og garðyrkjustjóra.

Afgreiðslur:

1. Ólafur H. Stefánsson, forstöðumaður tæknideildar, er mættur til fundarins. Rætt um stöðu viðbyggingar leikskólans, vatnsflóð í Syðri-Hvammsá og undirbúning að forhönnun viðbyggingar grunnskóla á Hvammstanga. Farið yfir mál er varða sorpurðunar- og geymslusvæði á Syðri-Kárastöðum og greint frá viðræðum við Jón Loft Ingólfsson þar um. Í kjölfar samþykktar skipulags- og umhverfisráðs frá 1. febrúar sl. samþykkir byggðarráð að óska eftir lengri fresti frá Skipulagsstofnun til að svara framkomnum athugasemdum vegna tillögu að breytingu á aðalskipulagi í botni Hrútafjarðar. Forstöðumaður kynnti afstöðu Skipulagsstofnunar vegna fyrirhugaðrar breytingar á tengingu Miðfjarðarvegar og Hringvegar en álit stofnunarinnar er að færsla vegstæðisins orsaki að breyta þurfi gildandi aðalskipulagi. Byggðarráð felur forstöðumanni tæknideildar að fara yfir málið með fulltrúum Vegagerðarinnar. Forstöðumaður lagði fram heildaráætlun um endurbætur í fráveitumálum í Húnaþingi vestra. Áætlunin hefur verið unnin í samráði tæknideildar við VSÓ ráðgjöf og Heilbrigðiseftirlit Norðurlands vestra. Áætlunin hefur verið lögð fram í skipulags- og umhverfisráði sem samþykkt hefur hana fyrir sitt leyti.
2. Fram lögð til kynningar Ársskýrsla Íþróttamiðstöðvar Húnaþings vestra fyrir árið 2006.

3. Fram lagt aðalfundarboð Fasteignafélagsins Borgar ehf. Fundurinn verður haldinn þann 9. febrúar nk. kl. 11:00 í húsnæði Sparisjóðs Húnaþings og Stranda. Samþykkt að sveitarstjóri verði fulltrúi Húnaþings vestra á fundinum og oddviti til vara.
4. Bréf Forsvars ehf. lagt fram. Í bréfinu er greint frá viðskiptum með hlutabréf í félaginu og er hluthöfum boðið að nýta forkaupsrétt sinn að þessum hlutum sbr. samþykktir félagsins. Byggðarráð samþykkir að nýta ekki forkaupsrétt sinn.

5. Fram lögð frumvörp um breytingar á lögum um stjórn fiskveiða. Byggðarráð hefur ekki fram að færa sérstakar athugasemdir vegna frumvarpanna.
6. Byggðarráð samþykkir að framlengja umsóknarfrest um stöðu Umhverfis- og garðyrkjustjóra.
Fundargerð upplesin og samþykkt.


Fundi slitið kl. 12:15

